
ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᑦ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 
ᐱᓕᕆᐊᒃᓴᓕᕆᔾᔪᑎᓂᒃ ᕿᒥᕐᕈᔪᑦ TMAC−ᑯᑦ 

ᐋᕿᒋᐊᖅᑕᖏᓐᓂᒃ ᑐᒃᓯᖅᑑᑎᑦ Doris North−ᒥ 
ᐅᔭᕋᒃᑕᕆᐊᑦ ᐱᓕᕆᔾᔪᑎᒃᓴᑦ ᓇᓗᓇᐃᒃᑯᑕᖅ 
ᐊᒻᒪᓗ ᐃᒪᐃᑦᑐᖅ A ᐃᒥᓕᕆᔾᔪᑎᒃᓴᖅ ᓚᐃᓴ 

Presentation Notes
ᕼᐊᓘᖅᐸᑦᓯ ᐃᓘᓐᓇᓯ, ᔮᓂ ᕈᑦᓯᐅᔪᖓ John Roesch, ᖁᑦᓯᓂᖅᓴᒥ ᐱᓕᕆᔨᐅᔪᖓ ᐅᑯᓄᖓᖓᔪᒥᒃ Hope Bay−ᒥ ᐱᓕᕆᕕᒃᓴᒨᖓᔪᓂᒃ ᓄᓇᓕᕆᕕᐊᓐᓂ ᐊᒻᒪᓗ ᐊᕙᑎᓕᕆᕕᐊᓐᓂ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᓄᑦ.  ᐱᓕᕆᐊᖃᖃᑦᑕᖅᑐᖓ ᐃᓘᓐᓇᖓᓅᖓᔪᒥᒃ ᐱᓕᕆᕕᒃᓴᒧᑦ ᐅᑯᐊ ᑭᒡᒐᖅᑐᖅᑕᒃᑲ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᐱᓕᕆᐊᒃᓴᓕᕆᔾᔪᑎᓂᒃ ᐱᖁᔭᖅᑎᒍᑦ ᐊᑑᑕᐅᒋᐊᓕᖕᓂᒃ ᐅᕗᖓᖓᔪᓂᒃ Hope Bay−ᒧᑦ ᐱᓕᕆᕕᒃᓴᒧᑦ ᑕᒪᒃᑮᓐᓄᑦ ᓄᓇᕗᑦᒥ ᐃᒥᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. ᑖᒃᑯᓄᖓᖓᔪᑦ ᐱᓕᕆᐊᕆᓪᓗᒋᑦ, ᐊᑐᖃᑦᑕᖅᑐᖓ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐱᒃᑯᔾᔨᔨᖏᓐᓂᒃ ᖃᐅᔨᒪᔨᒋᔭᐅᕙᒃᑐᓂᒃ ᒪᑯᓄᖓᖓᔪᓂᒃ ᐆᒪᔪᓂᒃ, ᐃᖃᓗᓕᖕᓂᒃ ᐃᒪᕐᒥᐅᑕᓂᒡᓗ ᐊᕙᑖᓂ, ᓄᓇᒨᖓᔪᓂᒃ ᓴᓇᔭᐅᒋᐊᓕᖕᓂᒃ ᐅᔭᕋᒃᓴᖅᓯᐅᖅᕕᖕᒥ. ᒪᕐᕉᒃ ᐱᒃᑯᔾᔨᔨᖁᑎᕗᑦ ᐅᕙᓃᒻᒪᑎᒃ ᒫᓐᓇ ᐅᓐᓄᒃ, ᐅᑯᐊ Dr. Heather Bear ᐊᒻᒪᓗ Deborah Sinclair. ᐅᓇ Heather ᐆᒪᔪᓕᕆᔨᕗᑦ ᖃᐅᔨᒪᒋᔨᒋᔭᕗᑦ ᑕᒪᒃᑯᓄᖓᖓᔪᓂᒃ ᐊᒻᒪᓗ ᐅᓇ Deborah ᐃᒪᕐᒥᐅᑕᓂᒃ ᖃᐅᔨᒪᔨᒋᔭᖅ.

ᐅᓂᒃᑳᑦ ᐱᔾᔪᑎᒋᔭᑦ  
 

• ᐅᑯᐊ ᐅᓂᒃᑳᑦ ᓇᐃᓈᖅᓯᒪᔪᑦ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᑦ ᐱᓕᕆᐊᒃᓴᓕᕆᔾᔪᑎᖏᑦ ᕿᒥᕐᕈᔭᑦ 
ᐅᑯᓄᖓᖓᔪᑦ TMAC Resources Inc.−ᑯᑦ ᐋᕿᒋᐊᖅᑕᑦ 
ᑐᒃᓯᖅᑑᑎᑦ ᐅᕗᖓᖓᔪᑦ Doris North−ᒥ ᐅᔭᕋᒃᑕᕆᐊᑦ 
ᓄᓇᖓᓂ ᐱᓕᕆᔾᔪᑎᒃᓴᖅ ᓇᓗᓇᐃᒃᑯᑕᖅ ᐊᒻᒪᓗ 
ᐃᒪᐃᑦᑐᖅ A ᐃᒥᓕᕆᔾᔪᑎᒃᓴᖅ ᓚᐃᓴ. 

• ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐊᐅᓚᑦᓯᔪᒻᒪᑕ 
ᕿᒥᕐᕈᓯᐊᖅᓱᑎᒃ ᒪᑯᓄᖓᖓᔪᓂᒃ ᐆᒪᔪᓄᑦ, ᐃᖃᓗᓕᖕᓂᒃ, 
ᐃᒪᕐᒥᐅᑕᑦ ᐊᕙᑖᓃᑦᑐᑦ, ᓄᓇᒥᓪᓗ ᓴᓇᕕᐅᒐᔭᖅᑐᒥᒃ 
ᐅᔭᕋᒃᑕᕆᐊᓄᑦ. 

• 14 ᐱᔾᔪᑕᐅᔪᑦ ᐱᓕᕆᐊᒃᓴᓕᕆᔾᔪᑎᓂᒃ ᑲᑎᒪᔾᔪᑎᖃᑦᑎᓪᓗᒋᑦ. 

ᐅᑯᐊ ᐅᓂᒃᑳᑦ ᐱᔾᔪᑎᓖᑦ ᐊᑐᐃᓐᓇᐃᑦ ᓇᐃᓈᖅᓯᒪᔪᑦ ᐅᓂᒃᑳᑦ ᐱᓕᕆᐊᒃᓴᓕᕆᔾᔪᑎᓂᒃ ᕿᒥᕐᕈᒍᑎᓂᒃ ᐋᕿᒋᐊᖅᑕᓂᒃ ᐅᕗᖓᖓᔪᓂᒃ Doris North−ᒥ ᐱᓕᕆᔾᔪᑎᒃᓴᖅ ᓇᓗᓇᐃᒃᑯᑕᖅ ᐊᒻᒪᓗ ᐃᒪᐃᑦᑐᖅ A ᐃᒥᓕᕆᔾᔪᑎᒃᓴᖅ ᓚᐃᓴ. ᐅᓂᒃᑳᕗᑦ ᐱᔾᔪᑎᓖᑦ ᐆᒪᔪᓂᒃ, ᐃᖃᓗᓕᖕᓂᓪᓗ, ᐃᒪᕐᒥᐅᑕᓂᒡᓗ ᐊᕙᑖᓂ, ᓄᓇᒥᓗ ᓴᓇᕕᐅᒐᔭᖅᑐᒥᒃ ᐋᕿᓱᖅᑕᐅᓕᖅᐸᑦ. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐊᐅᓚᑦᓯᔪᒻᒪᑕ ᕿᒥᕐᕈᒍᑎᒃᓴᒥᒃ ᐱᓕᕆᖃᑎᒌᑦᓯᐊᕐᓗᑎᒃ ᑲᑐᔾᔨᖃᑦᓯᐊᕐᓗᑎᒃ ᐅᑯᓂᖓ TMAC Resources−ᑯᓐᓂᒃ ᐱᔾᔪᑕᐅᒋᐊᓖᑦ ᓴᕿᔪᔪᑦ 14 ᐋᕿᒃᓱᖅᑕᐅᒋᐊᓖᑦ ᑲᑎᒪᑎᓪᓗᒋᑦ ᐅᔾᔨᖅᑑᑎᖃᓪᓗᑎᒃ ᐱᓕᕆᐊᒃᓴᓕᕆᔾᔪᑎᓂᒃ ᐅᕝᕙᓗᑭᐊᖅ ᓱᓕ ᐅᖃᖃᑎᒌᒃᑲᓐᓂᕐᓗᑎᒃ.

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 
ᐱᖁᔭᖅᔪᐊᖅᑎᒍᑦ ᐱᔪᓐᓇᐅᑖᑦ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐱᖁᔭᖅᔪᐊᑎᒍᑦ ᐱᔪᓐᓇᐅᑖᑦ 
ᑭᒡᒐᖅᑐᐃᔨᐅᒻᒪᑕ ᐊᑑᑎᓂᓕᖕᓂᒃ ᕿᑎᕐᒥᐅᑦ ᐃᓄᖏᓐᓄᑦ 
ᓴᐳᔾᔨᔨᐅᓪᓗᑎᒃ, ᐱᕙᓪᓕᐊᑎᑦᓯᒐᓱᐊᖃᑦᑕᖅᓱᑎᒃ ᐊᒃᑐᐊᔪᓂᒃ 
ᐃᓅᓯᖏᓐᓄᑦ, ᐃᓕᖁᓯᖏᓐᓄᑦ, ᐱᖁᔭᓕᕆᔾᔪᑎᓂᒃ, 
ᐊᕙᑎᓕᕆᔾᔪᑎᓂᒃ ᑮᓇᐅᔾᔭᑦᓴᐅᑎᒃᓴᓂᒃ 
ᐊᓐᓇᐅᒪᐅᑎᒃᓴᖏᓐᓂᒃ ᒪᑭᒪᔪᓐᓇᑦᓯᐊᖁᓪᓗᒋᑦ. 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᓇᖕᒥᓂᖃᒻᒪᑕ 
ᐃᒪᐃᓪᓗᐊᕐᑐᒥᒃ 106,360 km2 ᓄᓇᐅᑉ ᖄᖓᓂ: 
ᖃᓄᑐᐃᓐᓇᖅ ᐊᑑᑎᓂᖃᕈᓐᓇᖅᑐᒥᒃ ᐊᐅᓚᑕᐅᑦᓯᐊᕈᓂ 
ᓈᒻᒪᒃᑐᒥᒃ. 

Hope Bay Project 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐱᖁᔭᖅᔪᐊᖅᑎᒍᑦ ᐱᔪᓐᓇᐅᑖᑦ ᐱᕙᓪᓕᐊᑎᑦᓯᒍᑎᒃᓴᖓᑦ ᐃᓅᓯᕐᓅᖓᔪᓂᒃ ᑮᓇᐅᔾᔭᒃᓴᐅᑎᒃᓴᓄᓪᓗ, ᐃᓕᖁᓯᕐᓅᖓᔪᓂᓪᓗ, ᐊᕙᑖᓗ ᒪᑭᒪᔭᐅᑦᓯᐊᖁᓪᓗᒍ. ᕿᑎᕐᒥᐅᑦ ᓄᓇᖓᓂ ᐊᕕᒃᑐᖅᓯᒪᓂᐊᓂ ᑭᒡᓕᓕᐅᖅᓯᒪᔪᖅ ᓄᓇᖑᐊᓂ ᐊᐅᐸᖅᑑᓪᓗᓂ. ᒪᓐᓇᓗ ᐊᐅᐸᔮᒃᑐᖅ ᐊᒻᒪᓗ ᑐᖑᔪᖅᑕᖅ ᓄᓇᐃᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᓇᖕᒥᓂᖓᑦ ᓄᓇᐅᑉ ᖄᖓᓂ ᐊᑑᑕᐅᑎᑦᓯᕕᒋᔪᓐᓇᖅᑕᖓᑦ.

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕈᓐᓇᖅᑐᑦ ᐃᓱᒪᒥᖕᓂᒃ ᖃᑭᒐᓱᐊᕐᓂᕐᒨᖏᑦᑐᖅ ᑭᒡᒐᖅᑐᕐᓂᕐᒧᑦ ᐃᓄᖕᓂᒃ ᕿᑎᕐᒥᐅᓂ ᓄᓇᕗᑦᒥ. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᓴᐳᔾᔨᕙᒃᑐᑦ ᐊᒻᒪᓗ ᐱᕚᓪᓕᑎᑦᓯᒐᓱᐊᖃᑦᑕᖅᓱᑎᒃ ᐃᓅᓯᕐᓅᖓᔪᓂᒃ, ᐃᓕᖁᓯᕐᓅᖓᔪᓂᒃ, ᐱᖁᔭᓕᕆᔾᔪᑎᓅᖓᔪᓂᒃ, ᐊᕙᑎᓕᕆᔾᔪᑎᓅᖓᔪᓂᒃ, ᑮᓇᐅᔾᔭᒃᓴᐅᑎᓴᓄᑦ ᐃᓱᒪᒋᓪᓗᒋᑦ ᕿᑎᕐᒥᐅᑦ ᐃᓄᐃᑦ.

ᑭᖑᕐᖓᒍᑦ ᓴᕿᖅᓯᒪᓕᖅᑐᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑎᒍᑦ, ᐃᓄᐃᑦ ᑕᒫᓂ ᐊᖏᓛᖑᒻᒪᑕ ᓇᖕᒥᓂᖃᖅᓱᑎᒃ ᓄᓇᒥᒃ ᓯᓚᖅᔪᐊᒥ. ᑕᒪᓐᓇ ᓇᖕᒥᓂᕆᓪᓗᒍ ᓄᓇ ᐊᒃᓱᐊᓗᒃ ᖁᑦᓯᖕᓂᓕᖕᓂᒃ ᐱᑕᖃᑐᐃᓐᓇᕆᐊᖃᒻᒪᑦ ᐊᑑᑎᓂᖃᕈᓐᓇᖅᑐᓂᒃ ᓄᓇᒥᒃ ᐱᔪᓂᒃ ᐅᔭᖃᓂᒃ ᐱᕙᓪᓕᐊᑎᑕᐅᒍᓐᓇᖅᑐᓂᒃ.  ᐅᓇ ᓄᓇᒥ ᐊᑑᑎᓂᖃᑦᓯᐊᕈᓐᓇᖅᑐᓂᖅ ᐱᕕᒃᓴᓕᐹᓗᒃ ᖃᓄᑐᐃᓐᓇᖅ ᑐᕌᑦᑐᓂᒃ ᐃᓄᖕᓄᑦ ᐊᐅᓚᑕᐅᑦᓯᐊᑐᐊᕈᓂ.  ᑲᔪᓯᑎᑦᓯᖃᑦᑕᕆᐊᖃᕋᑦᑕ ᐊᑐᐃᓐᓇᕈᓐᓇᖅᑐᓂᒃ ᐱᕕᒃᓴᓂᒃ ᖁᑦᓯᖕᓂᓕᖕᓂᒃ ᐊᒻᒪᓗ ᐊᐅᓚᑦᓯᐊᕐᓗᒋᑦ ᓈᒻᒪᓈᕈᓐᓇᖅᑐᑦ ᐱᖁᑎᒋᓪᓗᒍ ᓇᖕᒥᓂᕆᓪᓗᒍ ᓄᓇᒥᒃ ᐱᔪᓂᒃ. ᑕᒪᓐᓇ ᐊᑑᑕᐅᓂᐊᖏᑉᐸᑦ, ᓱᕐᕋᐃᔪᓐᓇᖅᑐᒍ ᒪᑭᒪᔪᓐᓇᐅᑎᑦᓯᐊᕙᖕᓂᒃ ᕿᑎᕐᒥᐅᓄᑦ ᐃᓚᒋᔭᐅᔪᓄᑦ ᐃᓄᖁᑎᑦᑎᓐᓄᑦ.

Hope Bay−ᒥ ᐱᓕᕆᕕᒃᓴᖅ ᐃᑲᓃᑦᑐᖅ ᓄᓇᑐᐃᓐᓇᕐᒥ ᓴᓂᐊᓂ ᑭᒡᓕᖓᓃᑦᑐᒧᑦ, ᒥᒃᓴᐅᓴᒃᑐᖅ ᕿᑎᖓᓃᑦᑐᖅ ᓄᓇᖓᑕ ᕿᑎᕐᒥᐅᑦ.

 Hope Bay−ᒥ ᐱᓕᕆᕕᒃᓴᖅ 

• ᓄᓇᒦᑦᑐᖅ 4 ᐃᖕᒥᒃᑯᐊᖅᑐᑦ ᐃᓄᐃᑦ 
ᓄᓇᖁᑖᓂ ᓄᓇᒥ. 

• Hope Bay−ᒨᖓᔪᖅ 
ᓇᓗᓇᐃᖅᓯᒪᔭᖅ ᓇᓂᓯᕕᐅᓯᒪᔪᖅ 
ᕿᓂᖅᕕᒃᓴᖅ ᑕᐃᒪᖓᓂᑦ 
1965−ᖑᔪᖕᒪᑦ. 

• ᐊᕙᒻᒧᑦ ᐊᖏᔪᐊᓗᑦ ᓄᓇᒥ 
ᕿᓂᖅᕕᒃᓴᖅ 
ᐱᑕᖃᑐᐃᓐᓇᕆᐊᓕᒃ ᓱᓕ 
ᑕᒫᓃᒻᒪᑕ 

• TMAC−ᑯᑦ 
ᐱᕙᓪᓕᐊᑎᑦᓯᖃᑦᑕᖅᓯᒪᔪᑦ 
ᐱᓕᕆᕕᖕᒥ 2012−ᖑᔪᒻᒪᑦ 

Presenter
Presentation Notes
ᑕᐃᑦᓱᒪᓂ ᐃᓄᐃᑦ ᓄᓇᖁᑖ ᓂᕈᐊᖅᑕᐅᔪᒻᒪᑦ ᐅᑯᑎᒎᓇ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑎᒍᑦ, ᐃᓄᐃᑦ ᖃᐅᔨᒪᔪᒻᒪᑕ ᐅᑯᐊ Hope Bay ᓄᓇᖓᓂ ᐱᕕᒃᓴᐅᒐᔭᕆᐊᖓᓂᒃ ᐱᑕᖃᑐᐃᓐᓇᕆᐊᖃᓐᓂᖓᓂᒃ ᐊᑑᑎᔪᒃᓴᖅᑕᓕᖕᓂᒃ ᐅᔭᕋᓐᓂᐊᕋᒃᓴᓂᒃ.  ᐃᒫᒃ ᓯᕕᑐᓂᓕᒃ 120 Km ᑲᓚᒥᑕᓂᒃ ᑕᑭᓂᓕᒃ ᖄᖓᓂ ᓄᓇᒥ ᐃᓚᒋᔭᐅᓪᓗᓂ ᐅᔭᕋᒃᓴᖅᓯᐅᕕᐅᔪᓐᓇᕐᑐᖅ ᐊᑑᑕᐅᓗᑎᒃ ᐊᑑᑕᐅᔪᓐᓇᕐᑐᑦ ᑕᒪᒃᑯᓄᖓᖓᔪᓄᑦ ᓂᕈᐊᖅᑕᐅᓯᒪᔪᖅ ᑖᓐᓇ ᓄᓇ ᑕᐃᒪᓐᓇ. ᒪᓐᓇ ᓄᓇᐅᑉ ᑲᔪᖅ ᖄᖓᓃᑦᑐᖅ ᓄᓇ ᓇᖕᒥᓂᖓᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ.  ᓄᓇᖑᐊᑎᒍᑦ ᑕᑯᓗᒍ ᐅᓇ BB-56, 57, 58, 60 ᐃᓚᒋᔭᐅᓪᓗᓂ ᐅᕙᒍᑦ ᐊᖏᕈᑎᑦᑎᒍᑦ ᐅᑯᐊ TMAC−ᑯᑦ ᐅᕗᖓᖓᔪᒧᑦ Hope Bay−ᒥ ᐱᓕᕆᕕᒃᓴᒥ. 

Hope Bay−ᒨᖓᔪᖅ ᓇᓗᓇᐃᖅᑕᐅᓯᒪᔪᖅ ᐆᔭᐅᔭᖅ ᐅᔭᕋᒃ ᕿᓂᖅᕕᐅᖃᑦᑕᖅᓯᒪᔪᖅ ᑕᐃᒪᖓᓂᑦ 1965−ᖑᔪᒻᒪᑦ.  ᑕᒡᕙᓂ ᐆᔭᐅᔭᖅ ᐅᔭᕋᒃ ᓇᓗᓇᐃᖅᑕᐅᓯᒪᔪᖅ, ᐅᖓᑖᓅᖓᔪᖅ 850Km ᑲᓚᒥᑕ ᐃᑰᑕᖅᑕᐅᖃᑦᑕᖅᓯᒪᔪᖅ ᑕᐃᒪᖓᓂᑦ 1965−ᒥᓂᑦ.  ᐃᓘᓐᓇᐸᓗᓂ ᐃᑰᑕᖅᕕᐅᖃᑦᑕᖅᓯᒪᓕᖅᑐᑦ ᐅᑯᓇᓂ Doris−ᒥ, Madrid−ᒥ, Boston−ᒥᓗ. ᐅᓇ ᐱᓕᕆᕕᒃᓴᖅ ᑕᐃᒪᖓᓂᑦ ᐊᓯᔨᖅᓯᒪᓕᖅᑐᑦ ᓇᖕᒥᓂᓖᑦ ᐊᒥᓱᐊᖅᑎᑕᓗᒃᓱᑎᒃ. ᓯᕗᕐᖓᒍᑦ ᐅᑯᐊ TMAC−ᑯᑦ, ᑲᑉᐸᓃᑦ ᐊᐅᓚᑦᓯᖃᑦᑕᔪᔪᑦ Hope Bay−ᒥ ᐱᓕᕆᕕᖕᒥ ᐃᒫᒃ ᐊᑎᖃᔪᔪᑦ Newmont, ᑲᑕᔪᔪᑦ ᐱᕙᓪᓕᐊᑎᑦᓯᒋᐊᒃᓴᖅ ᒪᑭᒪᔪᓐᓇᕆᐊᖃᒻᒪᑕ ᑮᓇᐅᔾᔭᒃᓴᕐᓗᑎᒃ ᐱᓕᕆᕕᖁᑎᓖᑦ ᐱᕙᓪᓕᐊᑎᑦᓯᓗᑎᒃ ᐱᓕᕆᕕᖕᒥᒃ. TMAC−ᑯᑦ ᐱᖁᑎᑖᖔᓕᔪᔪᑦ ᑖᑦᓱᒥ ᐱᓕᕆᕕᒃᓴᒥᒃ ᐅᕙᓂ 2012−ᒥ.

ᐅᕙᓂ ᓄᓇᖑᐊᑎᒍᑦ ᑕᑯᒃᓴᖅ ᐃᑲᓃᑦᑐᖅ ᖁᑦᓯᓛᖑᑎᓪᓗᒍ ᐱᕙᓪᓕᐊᔭᐅᖄᕋᔭᖅᑐᖅ ᓄᓇᒦᑦᑐᖅ ᓇᓗᓇᐃᖅᑕᐅᓯᒪᔪᒥᒃ: ᐅᑯᓇᓂ: Doris−ᒥ, Madrid−ᒥ, Boston−ᒥᓗ.

Doris North−ᒥ 
ᐅᔭᕋᒃᓴᖅᓯᐅᖅᕕᒃ  Boston 

ᑕᒡᕙᓃᑦᑐᑐᖃᖅ 
ᕿᓂᖅᕕᐅᓲᖅ 
ᓄᓇᓕᒋᔭᖅ ᐊᓯᓂ 

ᑭᓂᖅᕕᐅᖃᑦᑕᖅᑐᖅ ᐃᑰᑕᖅᕕᒃ 

Presenter
Presentation Notes
ᕿᓂᖅᕕᐅᖃᑦᑕᖅᓯᒪᔪᖅ ᑕᐃᒪᖓᓂᑦ 1965−ᒥ, ᖃᐅᔨᒪᔭᖅ ᐱᑕᖃᕆᐊᖓᓂᑦ ᐊᒥᓱᓂ ᐱᕙᓪᓕᐊᑎᒐᒃᓴᓂᒃ ᑕᒡᕗᖓᖓᔪᒥ. Hope Bay−ᒥ ᐆᔭᐅᔭᖅ ᐅᔭᕋᒃ ᐊᔾᔨᒋᔭᐅᖏᑦᑐᖅ ᓲᖃᐃᒻᒪ ᐆᒃᑐᕋᖅᑕᐅᖃᑦᑕᖅᓯᒪᔪᖅ ᐱᑕᓕᒃ ᐊᒥᓱᓂᒃ ᐅᔭᕋᓐᓂᐊᖅᕕᐅᓯᒪᔪᓂᒃ ᐊᐅᓚᑦᓯᕕᐅᓗᓂ ᖃᓄᑐᐃᓐᓇᖅ ᐱᕙᓪᓕᐊᑎᑦᓯᖃᑦᑕᖅᓯᒪᔪᓄᑦ, ᐊᐅᓚᑕᐅᓯᒪᔪᖅ ᐊᑕᐅᓯᕐᒧᑦ ᑲᒻᐸᓂᒃᑯᓐᓄᑦ. ᐊᓯᐊᓂ ᐱᕙᓪᓕᐊᑎᑦᓯᖃᑦᑕᖅᓯᒪᔪᑦ ᐃᓚᒋᔭᐅᓕᖅᑐᖅ ᓯᓚᕐᔪᐊᒥᐅᓄᑦ ᑖᓐᓇ, ᐊᒥᓱᐊᓗᐃᖃᐃ ᕿᓂᖃᑦᑕᖅᓯᒪᓕᕋᔭᖅᑐᑦ ᐊᒻᒪᓗ ᐅᔭᕋᒃᓴᖅᓯᐅᕈᒪᔪᑦ ᑐᒃᓯᕋᖅᓯᒪᓕᖅᑐᑦ ᑕᒡᕗᖓᖓᔪᒥᒃ ᐆᔭᐅᔭᕐᒥ ᐅᔭᖃᒥ ᓇᓗᓇᐃᖅᓯᕕᐅᓯᒪᔪᒥ ᐅᓇᑎᑐᑦ. 

ᐅᓇ ᑕᐃᔭᐅᔪᖅ ᐆᔭᐅᔭᕐᒥᒃ ᐅᔭᖃᒥᒃ ᐃᓚᓕᒃ ᐱᔪᓐᓇᕈᑎᓂᒃ ᐅᔭᕋᒃᓴᖅᓯᐅᖅᕕᖕᒥᒃ ᐅᕙᓂ Doris North−ᒥ, ᐊᒥᓱᑦ ᐅᔭᕋᒃᓴᖅᓯᐅᖃᑦᑕᓕᓃᑦ ᐅᕗᖓᕈᒪᖃᑦᑕᖅᓯᒪᔪᑦ Boston−ᒧᑦ ᐱᓕᕆᕕᖕᒧᑦ ᓯᕗᓪᓕᕐᒥ ᐅᔭᕋᒃᓴᐅᖅᓯᕕᐅᑎᓪᓗᒍ ᐸᕐᓇᑕᐅᓚᐅᖅᓯᒪᔪᑦ ᐱᕙᓪᓕᐊᔭᐅᓪᓗᑎᒃ, ᐊᒻᒪᓗ ᐊᒥᓱᑦ ᐊᓯᖏᑦ ᓇᓗᓇᐃᖅᓯᓯᒪᓕᖅᑐᑦ ᖁᑦᓯᖕᓂᓕᖕᓂᒃ ᐱᑕᓕᒃ ᐱᐅᔪᒃᓴᔭᓂᒃ ᕿᓂᖅᑕᐅᓲᓂᒃ.  ᐱᑕᖃᒻᒥᔪᖅ ᐊᖏᔪᐊᓗᖕᒥᒃ ᕿᓂᖅᕕᒃᓴᑲᓐᓂᐅᒍᓐᓇᖅᑐᒥᒃ. ᐅᑯᐊ TMAC−ᑯᑦ ᐊᑑᑎᕕᒋᔪᓐᓇᕐᒪᒍ ᐃᓘᓐᓇᓂ ᐅᔭᕋᒃᓴᖅᓯᐅᕕᒃ ᑕᒡᕙᓂ ᓄᓇᒥ. ᐊᐅᓚᓕᖅᐸᑦ ᐅᔭᕋᒃᓴᖅᓯᐅᖅᕕᒃ ᐋᕿᒃᓯᒪᓕᖅᐸᑦ, ᐊᑑᑕᐅᑦᓯᐊᓕᕈᓐᓇᕐᒪᑕ ᕿᓂᕈᑎᒃᓴᑦ ᐃᓚᒋᓕᐅᑎᓛᖅᑐᑦ.   

1. ᐅᔭᕋᒃᑕᖅᑕᒥᓂᕐᓂᒃ ᐊᒃᑕᑯᒃᑯᕕᐅᑉ ᐃᓂᖓ ᐃᓚᒋᐊᖅᑕᐅᖁᔭᐅᒻᒪᑕ 
ᑕᑭᓪᓕᒋᐊᖅᑕᐅᓗᓂ 

2. ᐅᔭᕋᒃᑕᖅᑕᒥᓂᕐᓂᒃ ᐊᒃᑕᑯᒃᑯᕕᐅᑉ ᐃᓂᖓ ᐆᒪᔪᓄᑦ 
ᐅᐸᒃᑕᐅᓂᐅᓴᓲᖑᒻᒪᑦ ᐊᒻᒪᓗ ᐅᐸᒃᑕᐅᒌᒃᑯᓯᖅᑕᐅᒃᐸᑦ 

3. ᐅᔭᕋᒃᑕᖅᑕᒥᓂᕐᓂᒃ ᐊᒃᑕᑯᒃᑯᕕᐅᑉ ᐃᓂᖓᓂ ᖄᖓᓅᖃᖃᑦᑕᕐᒪᑦ 
ᐳᔪᕐᓗᒃ ᐊᒃᑕᑯᑕᓕᖕᒧᑦ ᐊᒻᒪᓗ ᖃᒥᒍᓐᓇᕐᒪᑦ ᐊᓯᐊᓄᑦ ᐊᒃᑕᑯᑕᓕᒃ 

4. ᐅᔭᕋᒃᑕᖅᑕᒥᓂᕐᓂᒃ ᐊᒃᑕᑯᒃᑯᕕᐅᑉ ᐃᓂᖓ ᖁᕝᕙᖅᐸᑦ ᑕᒪᓐᓇ 
ᓴᕿᕋᔭᖅᑐᑦ ᐃᓱᒫᓗᖕᓇᖅᑐᑦ ᒪᑐᔭᐅᓕᖅᐸᑦ 

5. ᐅᔭᕋᒃᑕᖅᑕᒥᓂᕐᓂᒃ ᐊᒃᑕᑯᒃᑯᕕᐅᑉ ᐃᓂᖓᓃᑦᑐᖅ ᐊᒃᑕᑯ 
ᐆᑕᕐᓇᖅᑐᒥᒃ ᐱᑕᖃᑦᑐᕆᔭᐅᖏᑦᑐᖅ ᓱᕐᕋᐃᒐᔭᖅᑐᒥᑦ ᓯᐊᒻᒪᕈᓂ 
ᐊᒃᑕᑯ ᖃᖓᒍᑦ ᐱᑕᖅᓯᖅᓯᒪᓕᖅᐸᑦ 

Presenter
Presentation Notes
ᓯᕗᓪᓕᕐᒥ ᐅᖃᐅᓯᐅᖃᐅᒻᒪᑕ, 14 ᐱᔾᔪᑎᒋᔭᐅᖃᐅᔪᑦ ᐱᓕᕆᐊᒃᓴᓕᕆᔾᔪᑎᓂᒃ ᑲᑎᒪᔾᔪᑎᖃᑦᑎᓪᓗᒋᑦ ᐅᑯᐊ ᓄᓇᕗᑦᒥ ᐃᒥᓕᕆᔩᑦ ᑲᑎᒪᔨᖏᑦ ᐊᒻᒪᓗ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᐅᕗᖓᖓᔪᓂᒃ Doris North−ᒥ ᐋᕿᒋᐊᕆᐊᓕᖕᓂᒃ. ᑖᒃᑯ ᑕᓪᓕᒪᑦ ᐃᓱᒫᓗᒋᔭᑦ ᐊᒃᑐᑯᖃᐅᒻᒦᑦᑐᑦ ᐅᔭᕋᒃᓴᓕᕆᔾᔪᑎᒥᓂᖅᑕᓕᖕᒥ ᐃᓂᖓᓂ ᐃᑲᓂ Doris North−ᒥ. ᓴᖀᖃᐅᒐᑦᑕ ᐃᓱᒫᓗᒋᔭᓂᒃ ᐱᔾᔪᑎᓕᖕᓂᒃ ᐃᓂᖃᑦᓯᐊᕋᓗᐊᕐᒪᖔᑕ ᐊᒃᑕᑯᖃᐅᑏᑦ ᐅᔭᕋᒃᑕᖅᑕᒥᓂᒃᑯᕖᑦ ᐃᓂᖏᑦ ᐊᖏᓪᓕᒋᐊᖅᑕᐅᒋᐊᖃᓐᓂᖅᐸᑦ ᐃᓂᖓ ᐃᑯᖓᖓᔪᒧᑦ Madrid/Patch Lake−ᒧᑦ, ᑐᒃᑐᐃᑦ ᐅᐸᒍᑎᖃᑦᑕᕋᔭᖏᒃᑲᓗᐊᕐᒪᖔᑕ ᐊᒃᑕᑯᑕᓕᖕᒧᑦ ᑕᒪᒃᑯᓂᖓ, ᐳᔪᕐᓗᒃᓗ ᑕᒡᕗᖔᖃᑦᑕᕋᔭᕐᒪᖔᖅ ᑐᑦᑕᕐᓗᓂ ᐊᒻᒪᓗ ᖄᒥᒐᔭᕐᒪᖔᖅ ᐱᔪᖅ ᑕᒡᕙᖓᑦ ᐊᒃᑕᑯᖃᐅᒻᒥᒃ ᐊᓯᐊᓅᖃᓕᕐᓗᓂ ᐊᕙᑖᓄᑦ, ᐱᑕᓖᑦ ᐊᒃᑕᑯᑦ ᓴᕕᕋᔭᒃᓴᔭᓂᒃ ᓱᕈᖅᑎᕆᔪᓐᓇᖅᑐᓂᒃ, ᐊᒻᒪᓗ ᐃᔾᔪᓯᒐᔭᕐᓂᖓ ᖁᐊᕈᓂ ᐃᒃᑮᓇᖅᓯᒃᐸᑦ ᐅᓕᒃᑕᐅᓕᕈᓂ ᐊᒃᑕᑯᑕᓕᐅᑉ ᒪᑐᔭᐅᓕᖅᐸᑦ.

TMAC−ᑯᑦ ᑭᐅᔪᔪᑦ ᐊᑑᑎᓕᖁᔭᑦᑎᓐᓂᒃ ᐊᒻᒪᓗ ᓱᓕ ᐅᔾᔨᖅᑑᑎᖃᒃᑲᓐᓂᕐᓂᐊᔪᔪᑦ ᐊᑕᐅᑦᓯᒃᑰᓚᖓᔭᖅᑐᓂᒃ ᐳᔪᕐᓗᒃ ᑐᖃᑦᑕᓕᖅᐸᑦ ᑕᒡᕗᖓ ᐊᒃᑕᑯᑕᓕᐅᑉ ᐃᓂᖓᓄᑦ. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐅᒃᐱᕈᓱᖕᒪᑕ ᐊᑑᑎᓂᖃᕈᓐᓇᕋᔭᖅᑐᓂᒃ ᓴᓇᔭᐅᓯᒪᔪᒥᒃ ᐊᒻᒪᓗ ᐸᕐᓇᑕᐅᓯᒪᓗᑎᒃ ᐅᑯᐊ TMAC−ᑯᑦ ᐸᓚᕈᑎᒃᓴᑦ ᓈᒻᒪᓂᖅᓴᑦ ᐊᑑᑕᐅᔪᓐᓇᕋᔭᖅᑐᑦ ᓱᕐᕋᐃᓗᐊᖁᓇᒋᑦ ᑕᒡᕗᖓᖓᔪᓄᑦ ᐱᔾᔪᑎᓖᑦ.

6. ᑲᐱᕼᓕᒃᑑᒦᑦᑐᖅ ᐊᓯᐊᓅᖃᑦᑕᖅᑐᖅ ᐊᒻᒪᓗ ᐃᒪᕐᒥᐅᑕᓂᒃ 
 ᓱᕐᕋᕙᓪᓕᐊᖕᒪᖔᖅ ᖃᐅᔨᓴᖅᑕᐅᖃᑦᑕᕐᒪᑦ 
 ᖃᐅᔨᓴᖅᑕᐅᒋᐊᖃᓕᕋᐃᒐᒥ ᐱᓕᕆᐊᖑᓪᓗᓂ 
7.  ᓱᕐᕋᐃᑐᐃᓐᓇᕆᐊᓖᑦ ᐊᒃᑐᐃᒍᓂ ᑕᕆᐅᕐᒥᐅᑕᓂᒃ ᐊᕙᑖᓂ 

8.  ᑲᑎᖅᑐᐃᕕᐅᓲᖅ ᐊᑯᑦᓯᕕᓲᖅ ᐃᓂᖓ ᓇᓗᓇᐃᔭᖅᓯᒪᔭᖅ 
 ᐆᒃᑐᖅᑕᐅᓯᒪᓪᓗᓂ 
9.  ᐊᖏᓪᓕᕙᓪᓕᐊᖕᒪᑕ ᐃᓚᒍᑕᒃᓴᔭᖅᑕᓖᑦ ᐋᓪᓚᓂᒃ 
 ᓱᕈᖅᑎᕆᔪᓐᓇᖅᑐᓂᒃ ᐃᓱᒫᓗᖕᓇᖅᑐᖃᑐᐃᓐᓇᕆᐊᓕᒃ 
 ᑲᐱᕼᐃᓕᒃᑑᒦᑦᑐᑉ ᐃᒪᖓ 
10.  ᓄᓇᒥ ᐃᒥᖅᑕᓕᒃ ᓇᒧᖔᖓᔪᒥᒃ 

Presenter
Presentation Notes
ᐅᑯᐊ ᑕᓪᓕᒪᑦ ᐱᔾᔪᑎᑦ ᐃᓱᒫᓗᒋᔭᐅᒻᒪᑕ ᐊᑕᐅᑦᓯᒃᑯᑦ ᐆᒃᑑᑎᒋᓗᒋᑦ ᑕᕆᐅᖅ ᑲᐱᕼᐃᓕᒃᑑᑉ ᐃᒪᖓᓅᖃᓲᖅ ᐊᒻᒪᓗ ᐃᒥᖅ ᐱᔪᖅ ᑕᓯᕐᓂᒃ ᑕᒡᕙᓂ ᐅᔭᕋᒃᓴᖅᓯᐅᖅᕕᖕᒥ. ᑕᒪᒃᑯᐊ ᑕᐃᒪᐃᑎᓪᓗᒋᑦ ᐃᓱᒫᓗᖕᓇᓗᐊᖏᑦᑐᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐊᑑᑎᒋᐊᖃᕋᔭᕐᒪᑕ ᑭᓯᐊᓂ ᐃᒥᕐᒥᒃ ᐆᒃᑐᕋᐅᑎᒃᓴᓂᒃ ᐊᒻᒪᓗ ᐋᕿᒋᐊᕈᑎᒃᓴᓂᒃ ᐆᒃᑐᕋᐅᒻᒧᑦ ᖃᓄᐃᓪᓕᐊᖅᑐᒥᒃ ᐊᖏᓂᓖᑦ ᓈᒻᒪᓂᖅᓴᐅᒐᔭᕐᒪᖔᑕ ᐊᑐᖅᑕᐅᒃᐸᑕ ᓱᕐᕋᐃᒐᔭᖁᓇᒋᑦ ᖃᓄᐃᓪᓗᐊᖅᑐᖅ ᐊᕙᑖᓂᒃ ᓱᕐᕋᐃᒐᔭᖅᑐᖅ.

ᐃᒥᕐᓕ ᐱᑎᓪᓗᒍ ᓄᓇᐅᑉ ᐃᓗᐊᓂᖔᖅᑐᖅ ᐅᔭᕋᓐᓂᐊᖅᕕᖕᒥ ᑕᕆᐅᖓᓪᓚᕆᓲᖑᒻᒪᑦ ᐊᒻᒪᓗ ᐃᓚᒍᑕᖃᖅᓱᓂ ᐃᒥᕐᒥᒃ ᐱᔪᒥᒃ ᐊᒃᑕᑯᑕᓕᖕᒥᒃ ᐅᔭᕋᒃᓴᓕᕆᔾᔪᑎᒥᓂᖅᑕᓕᖕᒥᒃ ᐊᒻᒪᓗ ᑰᓲᖑᒻᒪᑦ ᑲᐱᕼᐃᓕᒃᑑᑉ ᐃᒪᖓᓄᑦ. ᐃᒥᖅ ᑕᕆᐅᖓᔪᖅ ᒥᑭᓂᖅᓴᐅᒐᔭᕐᒪᑦ ᐃᒪᕕᖕᒨᖃᖅᑐᒥᒃ ᐊᒻᒪᓗ ᐊᔾᔨᐸᓗᑦᓴᐃᓐᓇᖓ ᖃᓄᑎᒋ ᓯᓴᐃᖓᓂᖓ ᓂᒡᓕᓇᕐᓂᖓ ᐊᕙᑖᓂᒃ ᓱᕐᕋᐃᓗᐊᕋᔭᖏᑦᑐᖅ ᐃᒪᕕᖕᒥᐅᑕᓂᒃ ᐆᒪᔪᓂᒃ ᑕᐃᒪᐃᒻᒪᑦ.

TMAC−ᑯᑦ ᐊᑑᑎᓯᒪᔪᑦ ᐊᑑᑎᓕᖁᔭᐅᓯᒪᔪᓂᒃ ᒪᓕᒃᑐᓂᒃ ᖃᓄᖅᑑᕈᑎᒃᓴᓂᒃ ᐊᒻᒪᓗ ᓱᓕ ᐆᒃᑑᑎᖃᒃᑲᓐᓂᓛᖅᑐᑦ ᖃᓄᖅ ᓱᕐᕋᐅᑎᓗᐊᕋᔭᖏᑦᑐᓂᒃ ᒪᓕᒃᓗᒋᑦ ᖃᓄᐃᓪᓗᐊᕐᓂᖏᑦ..

ᐱᓕᕆᐊᒃᓴᓕᕆᔾᔪᑎᓂᒃ ᐱᔾᔪᑎᓖᑦ 
ᑲᑎᒪᒍᑎᒃᓴᑦ ᑲᑎᒪᓕᖅᐸᑕ 

 
11. ᓴᓂᒧᐊᖓᔪᖅ ᐃᒥᖅᑕᓖᑦ ᑕᓰᑦ ᐊᕙᒻᒧᑦ ᐊᒻᒪᓗ 

ᐊᔾᔨᒌᖕᓂᖃᑦᑐᒥᒃ ᐃᒪᓕᖕᓂᒃ 
12. ᓯᕗᕐᖓᒍᑦ ᖃᐅᔨᒪᐅᔭᓯᓐᓇᖅᑐᑦ ᐊᕙᑕᓃᑦᑐᑦ 

ᓱᕐᕋᒍᓐᓇᖅᑐᖅ ᐃᒪᐅᑉ ᖃᓄᐃᑦᑑᓂᖓ 
13. Doris ᑕᓯᖓᓂ ᐃᒥᖅ ᓇᓕᒧᖕᓂᓕᒃ 
14. ᓇᕆᐊᓲᑦ ᑎᑭᓲᑦ ᐅᕝᕙᓗᑭᐊᖅ ᖃᓂᒋᑦᑕᐃᓕᓗᒋᑦ ᐊᒃᓚᐃᑦ 

ᓇᓄᐃᑦ ᐅᔭᕋᒃᓴᖅᓯᐅᖅᕕᐅᑉ ᓄᓇᖓᓂ 

Presenter
Presentation Notes
ᐱᔾᔪᑏᑦ 11−ᒥ ᐊᒻᒪᓗ 12−ᒥ ᐃᓱᒫᓗᒋᔭᐅᖕᒥᖕᒪᑕ ᐆᒃᑐᕋᐅᑎᒃᓴᑦ ᐃᒥᕐᒥᒃ ᑰᖃᑦᑕᖅᑐᒥᒃ ᐊᓯᐊᓄᑦ ᐊᒻᒪᓗ ᐃᓚᒋᓕᐅᑎᓲᖅ ᑕᕆᐅᕐᒧᑦ ᐃᒪᕕᑉ ᐃᒪᖓᓄᑦ ᐊᒻᒪᓗ ᕿᒥᕐᕈᔪᖕᒪᒍ ᐅᑯᐊ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᖃᓄᐃᓗᐊᕐᓂᕋᓐᓇᒍ ᐊᑯᕐᖓᓃᓐᓂᕋᖅᓱᒍ ᖁᒃᓴᓇᕋᔭᕐᓂᖓ ᐊᕙᑖᓅᖃᕐᓂᐅᓴᓂᖓ. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᕿᓂᓪᓚᕆᔪᒐᓗᐊᕐᒪᑕ ᐃᓱᒫᓗᒐᐃᔭᐃᒍᑕᐅᒍᓐᓇᓂᖅᓴᒥᒃ ᐊᕙᑖ ᐊᒃᑐᖅᑕᖅ ᐅᔭᖃᓄᑦ ᐱᑕᓕᖕᓄᑦ ᐊᑑᑎᔪᒃᓴᖅᑕᓕᖕᓄᑦ ᐊᒻᒪᓗ ᓱᓇᑐᐃᓐᓇᐃᖅ ᐃᒪᕐᒥᐅᑕᑦ ᐃᖄᓂ ᐆᒪᔪᓐᓇᖅᑐ ᐃᒪᕕᐅᑉ ᐃᒪᖓᓂ ᐅᑯᐊ TMAC−ᑯᑦ ᑭᐅᔾᔪᑎᒋᔪᔭᖏᑦ.

ᐱᔾᔪᑕᐅᔪᖅ 13−ᒥ ᐃᓱᒫᓗᒋᔭᑦ ᓱᕐᕋᐃᔪᓐᓇᕐᑐᑦ ᐊᒃᑐᐃᒍᑎᒃ ᐃᒥᖅ ᖃᒥᓕᕐᓂᖅᐸᑦ ᐱᔪᖅ ᐃᑲᖓᑦ Doris Lake−ᒥᒃ ᓄᓇᐅᑉ ᐃᓗᐊᓅᖃᖅᑐᖅ ᐅᔭᕋᓐᓂᐊᖅᕕᖕᒧᑦ ᐊᒻᒪᓗ  ᓱᕐᕋᐃᔪᓐᓇᖅᑐᖅ ᑕᓯᖓᑕ ᐃᒪᖓᓂᒃ ᖃᓄᐃᓪᓗᐊᖅᑐᒥᒃ ᓇᓕᒧᖕᓂᖓ ᐃᒪᖓᑕ. TMAC−ᑯᑦ ᑭᐅᔪᔪᑦ ᐊᑑᑎᒋᐊᓕᖕᒥᒍᑦ ᓱᓕ ᐃᒥᓕᕆᔾᔪᑎᑦ ᐆᒃᑐᕋᐅᑎᑦ ᐊᒻᒪᓗ ᐸᓚᕈᑎᒃᓴᒫᑦ ᓱᕐᕋᐃᓗᐊᕇᒃᑯᑎᒃᓴᑦ ᐊᑑᑕᐅᓗᑎᒃ ᓯᒥᒃᓯᒍᑏᑦ ᕿᓪᓛᖅᑐᓂᒃ ᖄᒥᑦᑐᓂᒃ ᐊᒻᒪᓗ ᓄᓇᒥ ᐃᑰᑕᖅᕕᕕᓃᑦ ᐃᓗᒻᒧᑦ ᐃᑎᖅᓴᓕᐊᖑᓲᑦ ᕿᓂᖅᑎᓄᑦ ᑕᓯᕐᒥ.

ᐱᔾᔪᑦ 14−ᒥ ᐃᓱᒫᓗᖕᓇᖅᑐᑦ ᐋᕿᓯᐊᖅᓯᒪᓂᖅᓴᐅᓕᖅᑐᖅ ᐊᑑᑕᐅᑎᓪᓗᒋᑦ ᐊᔾᔨᓕᐅᕈᑏᑦ ᐊᒻᒪᓗ ᓄᐊᑕᐅᕙᒃᑐᑦ ᖃᐅᔨᒪᔾᔪᑎᒃᓴᑦ ᐅᔾᔨᖅᑑᑕᐅᓪᓗᑎᒃ ᐱᑕᖃᒻᒪᖔᖅ ᑕᒫᓂ ᐅᔭᕋᓐᓂᐊᖅᕕᖕᒥ ᐊᒃᓴᓂᒃ ᓇᓄᕐᓂᒃ. ᖃᐅᔨᒪᔾᔪᑎᒃᓴᑦ ᓇᕆᐊᕐᓂᐅᓴᒃᐸᑕ ᐅᕝᕙᓗᑭᐊᖅ ᐃᖅᓯᕙᑦ ᐅᔭᕋᒃᑕᕆᐊᑦ ᓄᓇᖓᓂ ᐊᐅᓚᑦᓯᕙᓗᖕᓂᒃ.

ᐅᓇ ᐱᔾᔪᑕᐅᔪᖅ ᖁᒃᓯᖕᓂᓕᖕᒥᒃ ᐃᓱᒫᓗᒋᔭᖃᖅᕕᒃ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑕᐃᒪᖓᓂᑦ ᓇᓄᐃᑦ ᖃᐅᔨᒪᔭᐅᓕᕐᒪᑕ ᑕᒪᐅᓈᓲᑦ ᓄᓇᐅᑉ ᑭᒡᓕᖓᒍᑦ ᐊᒻᒪᓗ ᖃᓄᖅ ᐊᑑᑕᐅᔪᒃᓴᑦ ᐱᒋᐊᕐᖓᐅᑕᐅᓚᐅᖅᓯᒪᔪᑦ ᐱᓕᕆᕕᖕᒥ ᐱᔪᓐᓇᐅᑎᒃᑯᑦ. TMAC−ᑯᑦ ᐊᑑᑕᐅᖁᔭᑦᑎᓐᓂᒃ ᐊᑑᑎᖃᑦᑕᖅᓯᒪᔪᑦ ᒪᓕᒃᓱᑎᒃ ᐅᖃᐅᔾᔪᓯᐊᕐᒥᒍᑦ ᐊᒻᒪᓗ ᖃᓄᖅᑑᕈᑎᖃᕆᐊᓖᑦ ᒫᓐᓇᕐᓂᑕᐅᓕᖅᑐᓂᒃ ᐊᑑᑕᐅᔪᓐᓇᖅᑐᓂᒃ ᐆᒪᔪᑦ ᐸᓚᖁᓪᓗᒋᑦ ᑕᒡᕙᖓᖃᑦᑕᕐᓂᖏᑦ ᓄᓇᒧᑦ ᐊᒻᒪᓗ ᖃᐅᔨᓴᖅᑕᐅᖃᑦᑕᕐᓗᑎᒃ ᐱᓕᕆᔪᓄᑦ ᐊᑑᑕᐅᒋᐊᓕᖕᓄᑦ ᑕᒡᕙᓂ Doris North−ᒥ ᐅᔭᕋᓐᓂᐊᖅᕕᖕᒥ.

ᐃᓅᓯᕐᓅᖓᔪᑦ − ᑮᓇᐅᔾᔭᒃᓴᐅᑎᒃᓴᑦ 
ᐱᕙᓪᓕᐊᑎᑦᓯᒍᑎᒃᓴᑦ 
• ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ TMAC−ᑯᑦ ᐊᑎᓕᐅᔪᔪᑦ 
ᑐᑭᓕᐅᖅᓯᒪᔪᒥᒃ ᐋᕿᒃᓯᒪᔾᔪᒻᒥᒃ ᐊᖏᕈᒻᒥᒃ ᐅᕗᖓᖓᔪᒥᒃ Hope Bay−ᒥ 
ᐱᓕᕆᕕᒃᓴᒧᑦ. 

• ᐃᓄᐃᑦ ᐊᒃᑐᐊᓂᖃᕝᕕᖏᓐᓄᑦ ᐊᖏᕈᑎᑦ ᑐᕌᑦᑐᓂᒃ ᐱᔾᔪᑎᓕᒃ 
ᐃᓅᓯᕐᓅᖓᔪᓂᒃ − ᑮᓇᐅᔾᔭᒃᓴᐅᑎᒃᓴᓄᑦ ᐊᑑᑎᓂᖃᓛᖅᑐᓂᒃ ᐃᓄᐃᑦ 
ᓴᓇᔭᒃᓴᖃᖃᑦᑕᓛᕐᒪᑕ, ᑲᓐᑐᕌᒃᒐᒃᓴᓂᒡᓗ, ᐃᓕᓴᖅᓯᓐᓈᑦ ᓴᓇᒋᐅᖅᓴᓂᕐᒥᒃ. 

• ᐋᕿᒃᓱᐃᔩᑦ ᑲᑎᒪᔨᕋᓛᑦ ᐊᒻᒪᓗ ᐃᓄᐃᑦ ᐊᕙᑎᓕᕆᔾᔪᑎᓅᖓᔪᓂᒃ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᑦ ᐋᕿᒃᓯᒪᖕᒪᑕ ᒪᓕᒃᓱᑎᒃ ᐅᑯᑎᒎᓇ ᐃᓄᐃᑦ 
ᐊᒃᑐᐊᓂᖃᕝᕕᖏᓐᓄᑦ ᐊᖏᕈᑎᑦ. 

• ᐃᓄᐃᑦ ᐊᒃᑐᐊᓂᖃᕝᕕᖏᓐᓄᑦ ᐊᖏᕈᑎᑦ ᓈᒻᒪᓴᖅᑐᑦ ᐃᓘᓐᓇᖏᓐᓂᒃ 
ᓴᕿᖅᑕᓂᒃ ᐊᒻᒪᓗ ᓯᕗᓂᒃᓴᒨᖓᔪᓂᒃ ᐊᑑᑕᐅᒋᐊᓕᖕᓂᒃ ᒪᓕᒃᑐᓂᒃ 
ᐅᑯᑎᒎᓇ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᒋᕈᑎᑎᒍᑦ. 

ᐃᓚᒋᓕᐅᑦᑐᖅ ᐱᓕᕆᐊᒃᓴᓕᕆᔾᔪᑎᓄᑦ ᐱᔾᔪᑕᐅᔪᓄᑦ ᓴᕿᖅᑐᓄᑦ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐅᖃᕈᒪᖕᒪᑕ ᐊᑎᓕᐅᖃᑎᖃᖅᓯᒪᓕᕋᑦᑕ ᐅᑯᓂᖓ TMAC−ᑯᑦ ᑐᑭᐅᓕᐅᖅᓯᒪᔭᖏᓐᓂᒃ ᐋᕿᒃᓯᒪᒍᑕᐅᒐᔭᖅᑐᓂᒃ ᐊᖏᕈᑎᓄᑦ ᓄᓇᒃᑰᕈᑎᒃᓴᓂᒃ ᐅᑎᖅᑐᒃᓴᓂᒃ ᐊᒻᒪᓗ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᖏᕈᑎᓂᒃ. 

ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᖏᕈᑎᑦ ᐅᔾᔨᖅᑑᑎᖃᒻᒪᑕ ᐃᓄᐃᑦ ᐃᓚᐅᕕᒋᒍᒪᒐᔭᖅᑕᖏᓐᓂᒃ ᓴᓇᔭᒃᓴᖃᓐᓂᕐᒧᑦ, ᑲᓐᑐᕌᒃᖃᑦᑕᕐᓗᑎᒃ, ᐃᓕᓐᓂᐊᓯᓐᓈᑦ ᓴᓇᔭᒃᓴᖃᖃᑦᑕᓛᕐᒪᑕ ᑕᒡᕗᖓᖓᔪᓂᒃ Hope Bay−ᒥ ᐱᓕᕆᕕᒃᓴᒥᒃ ᐃᓘᓐᓇᖓᓄᑦ ᑖᓐᓇ ᑕᒡᕙᐅᓂᓕᒫᖓᓂ.

ᒪᓕᒃᑐᑦ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᖏᕈᑎᑦ ᐊᒻᒪᓗ ᐃᓄᐃᑦ ᐊᕙᑎᓕᕆᔾᔪᑎᓅᖓᔪᓂᒃ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᑦ ᐋᕿᒃᓯᒪᓕᕐᒪᑕ ᐅᑯᑎᒎᓇ TMAC−ᑯᑎᒍᑦ ᐊᑲᐅᓈᖅᑐᑦ ᕿᑎᕐᒥᐅᑉ ᐃᓄᐃᑦ ᑲᑐᔾᔨᖃᑎᒌᑦ ᒫᓐᓇ ᐊᕙᑎᓕᕆᔾᔪᑎᖏᑦᑕ ᐊᐅᓚᑦᓯᒍᑎᒋᕙᒃᑕᖏᑦ ᓄᓇᓕᕆᕕᖕᒥᓐᓂ ᐊᒻᒪᓗ ᐊᕙᑎᓕᕆᕕᖕᒥᓐᓂ. ᐃᓄᐃᑦ ᐊᕙᑎᓕᕆᔾᔪᑎᖏᓐᓄᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᑦ ᐊᖁᑎᒋᔭᐅᖃᑦᑕᕐᓂᐊᕐᒪᑕ ᓄᓇᓕᖕᓂᒃ ᐱᔪᓂᒃ ᖃᓄᑐᐃᓐᓇᖅ ᐱᔾᔪᑎᓕᖕᓂᒃ ᑐᕌᑦᑐᓂᒃ TMAC−ᑯᓐᓄᑦ ᐊᕙᑎᓕᕆᓂᕐᒨᖓᔪᓂᒃ ᐃᓱᒫᓗᒋᔭᖃᕝᕕᖕᓂᒃ.

ᐊᖁᑎᒋᔭᐅᓗᑎᒃ ᐋᕿᒃᓯᒪᔭᑦ ᑲᑎᒪᔨᕋᓛᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ TMAC−ᑯᓐᓂᒃ ᑭᒡᒐᖅᑐᖅᑐᓂᒃ, ᐱᔾᔪᑎᓕᖕᓂᒃ ᐱᓕᕆᐊᒃᓴᓂᒃ ᓴᓇᔭᒃᓴᓂᒃ, ᐱᓕᕆᕕᖁᑎᓕᒃᑎᒍᑦ ᐱᕙᓪᓕᐊᑎᑦᓯᒍᑎᓂᒃ, ᐊᒻᒪᓗ ᓴᓇᒋᐅᖅᓴᕈᑎᑦ ᐋᕿᒃᓯᒪᒍᑎᒃᓴᖏᓐᓂᒃ ᐊᑑᑎᓂᖃᕋᔭᖅᑐᓂᒃ ᐃᓅᓯᕐᓅᖓᔪᓂᒃ ᑮᓇᐅᔾᔭᒃᓴᕐᓂᕐᒧᑦ ᐊᑑᑕᐅᔪᓐᓇᕐᑐᐃᓐᓇᐅᖕᒪᑕ ᒪᓕᒃᓗᑎᒃ ᓄᓇᕗᑦᒥ ᓄᓇᑖᕈᑕᐅᓯᒪᔪᓂᒃ ᐊᖏᕈᑎᑎᒍᑦ.

ᐃᓅᓯᕐᓅᖓᔪᑦ − ᑮᓇᐅᔾᔭᒃᓴᐅᑎᒃᓴᑦ 
ᐱᕙᓪᓕᐊᑎᑦᓯᒍᑎᒃᓴᑦ 

 
• ᐋᕿᒃᓯᒪᒍᑎᖏᑦ ᐊᖏᕈᑎᑦ ᐊᒻᒪᓗ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ 
ᐊᖏᕈᑎᑦ, 

• ᓄᓇᐅᑉ ᐊᑐᖅᑕᐅᓂᖓᓄᑦ ᐊᑭᓖᔾᔪᑎᒃᓴᑦ ᐊᖏᕈᑎᑦ, 
• ᐃᒥᕐᒥᒃ ᐊᒻᒪᓗ ᐆᒪᔪᓂᒃ ᓱᕐᕋᐃᓂᕐᒧᑦ ᐅᑎᖅᑎᑦᓯᒍᑎᒃᓴᑦ ᐊᖏᕈᑎᑦ, 
• ᓄᓇᒦᑦᑐᓂᒃ ᐅᔭᕋᒃᓴᖅᓯᐅᕈᑎᒃᓴᓂᒃ ᐊᑑᑕᐅᔪᓐᓇᖅᑐᓂᒃ ᐊᖏᖃᑎᖃᕈᑏᑦ 
ᓄᓇᕗᑦ ᑐᙵᕕᒃᑯᓐᓂᒃ, ᐊᒻᒪᓗ 

• ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐃᓚᒋᔭᐅᔾᔪᑎᓖᑦ ᐅᑯᓄᖓ TMAC 
Resources Inc.−ᑯᓐᓄᑦ ᐋᖀᓯᒪᖕᒪᑕ ᐊᑑᑎᓂᖃᓐᓂᐊᖅᑐᓂᒃ ᐃᓄᖕᓄᑦ 
ᕿᑎᕐᒥᐅᓄᑦ. 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐱᔪᒻᒪᑕ ᑮᓇᐅᔭᓂᒃ ᐅᑎᖅᑐᒃᓴᓂᒃ ᖃᓄᑐᐃᓐᓇᖅ ᐊᖏᕈᑎᑎᒍᑦ. ᑐᕌᓪᓚᕆᒃᑐᓂᒃ ᐅᑎᖅᑐᒃᓴᓂᒃ ᐋᕿᒃᓯᒪᒍᑎᖏᑦᑎᒍᑦ ᐊᖏᕈᑎᑦ ᐊᒻᒪᓗ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᖏᕈᑎᑦ ᓄᓇᒃᑰᕈᑎᒃᓴᓂᒃ ᐊᖁᑎᖃᕈᓐᓇᕐᓗᑎᒃ ᓄᓇᒃᑯᑦ, ᒪᑯᓂᖓᓗ ᑐᐊᐸᒃᑕᖅᕕᐅᕙᒃᑐᓂᒃ ᐅᔭᕿᕆᐊᖑᕙᒃᑐᓂᒃ ᐊᒻᒪᓗ ᐃᒥᕐᒥᒃ ᐊᑐᖃᑦᑕᓂᕐᒧᑦ. ᐅᑎᖅᑐᓴᐃᓪᓗ ᓂᖏᖅᑕᕈᑎᒃᓴᑦ ᐅᑎᖅᕕᐅᓗᑎᒃ ᒎᓗᓂᒃ ᓴᕿᐊᑎᕆᕖᑦ ᐊᒻᒪᓗ ᐃᓚᖃᑦᑎᓪᓗᒋᑦ ᑲᑐᔾᔨᖃᑕᐅᓂᕐᒧᑦ ᐃᓚᒋᔭᐅᔾᔪᑎᖃᓐᓂᕐᒧᑦ ᐅᑯᓄᖓ TMAC−ᑯᓐᓄᑦ..

ᓄᓇᕗᑦ ᑐᙵᕕᒃᑯᑎᒍᑦᑕᐅᖅ ᓄᓇᑖᕈᑕᐅᓯᒪᔪᑎᒍᑦ ᖃᕿᒍᑏᑦ ᑮᓇᐅᔭᓕᐅᕈᑕᐅᕙᒃᑐᓂᒃ ᐱᔪᓂᒃ ᓄᓇᒥᒃ ᐊᑑᑕᐅᔪᓐᓇᕐᑐᓂᒃ ᐊᖏᕈᑎᑎᒍᑦ ᐅᑯᐊ TMAC Resources Inc.−ᑯᑦ. ᐃᓘᓐᓇᑎᒃ ᑕᒪᒃᑯᐊ ᓴᕿᐅᔭᐅᓯᒪᔪᑦ ᐊᑑᑎᓂᖃᓪᓚᕆᒃᑐᑦ ᓄᓇᑖᖃᑕᐅᓯᒪᔪᓄᑦ ᐃᓄᖕᓄᑦ ᕿᑎᕐᒥᐅᓂ.

ᑭᖑᓪᓕᖅᐹᑦ 
• ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐅᒃᐱᕈᓱᖕᒪᑕ ᐃᓘᓐᓇᐃᓐᓂᒃ ᓱᓕ 
ᐱᓕᕆᐊᒃᓴᓂᒃ ᐱᔾᔪᑎᓕᖕᓂᒃ ᓇᓗᓇᐃᖅᓯᒪᔭᑦ ᐊᑑᑎᓂᖃᑦᓯᐊᕈᓐᓇᕐᒪᑕ 
ᐋᕿᓯᐊᖅᓯᒪᔪᓐᓇᖅᑐᑦ ᑲᔪᓯᖃᑦᑕᖅᐸᑕ ᐃᖕᒥᓐᓄᑦ 
ᐱᓕᕆᖃᑎᒌᑦᓯᐊᕐᓂᖏᑦ ᐊᑯᕐᖓᓐᓂ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 
ᐊᒻᒪᓗ TMAC Resources Inc−ᑯᑦ ᑲᑎᒪᔾᔪᑎᖃᑦᑎᓪᓗᒋᑦ 
ᐱᓕᕆᐊᒃᓴᓕᕆᔾᔪᑎᓂᒃ ᐊᒻᒪᓗ ᑲᔪᓯᑎᖃᑦᑕᕐᓗᒋᑦ ᑲᑎᒪᖃᑎᒌᖃᑦᑕᕐᓗᑎᒃ. 
 

• ᖁᔭᓐᓇᒦᒃ 
 

• ᐊᐱᖁᑎᒃᓴᑦ? 

